
Globallashuv davrida ta’lim tizimining dolzarb masalalari 

 Maqolada globallashuv darida ta’lim tizimiga kiritishi zarur 
bo‘lgan o‘zgartirishlarning mohiyati, maqsad va vazifalariga 
to‘xtalib o‘tiladi. Ushbu jarayonda ma’naviy qadriyatlarni saqlab 
qolish bilan bir qatorda ta’lim tizimida ham bir qator 
o‘zgartirishlarni amalga oshirish zarurligi bilan bog‘liq 
masalalar yoritib beriladi. 

Ключевые вопросы системы образования в период 
глобализации 
 

  АННОТАЦИЯ  

Ключевые слова: 
процесс глобализации, 
система образования, 
современное 
человечество,  
развитие,  
ценности,  
гражданин мира, 
духовность,  
образование,  
семья,  
реформа. 

 В статье исследуется сущность и ключевые цели 
реформирования системы образования в контексте 
глобализации. Особое внимание уделено анализу 
необходимости внесения изменений для адаптации к 
мировым образовательным трендам и сохранению 
национальных духовных ценностей. Обсуждаются как 
вызовы, так и возможности, возникающие в процессе 
интеграции глобальных образовательных практик. 

 
Bugungi kunda ta’lim tizimi va uning ajralmas atributi bo‘lgan fan ham 

globallashuvda muhim o‘rin egallab bormoqda. Oliy ta’lim global tarmoqning bir qismiga 
aylanib qolishi o‘z navbatida o‘zining territoriyasida faoliyat yuritadigan va markaziy 
o‘rinni tashkil etadigan an’anaviy universitetlarning rivojlanishi bilan bog‘liqdir. 

O‘zbekiston tajribasi ham uzuluksiz ta’lim tizimini joriy etar ekan insonning butun 
hayotida ta’lim olishi haqidagi g‘oyalarni ilgari surgan. Kadrlar tayyorlash milliy dasturi, 
Ta’lim to‘g‘risidagi qonun va ularda ilgari surilgan ta’lim bosqichlari ham buni isbotlaydi. 

Endilikda universitetlar faqat bilim berish maskani bo‘libgina qolmaydi, ularda 
aholining turli sohalardagi ma’lumotlarini oshirishga xizmat qiladigan va turli 
strukturadagi tadbirkorlik faoliyatiga maslahat beradigan firma filiallari ham tashkil 
etilmoqda. Universitetlar o‘zlarining turli xizmatlarini birlashtiradigan tarmoqlar tashkil 
etishlari zarur. 

An’anaviy ta’lim va an’anaviy oliy o‘quv yurtlari bugungi dunyodagi mavjud 
qashshoqlik va boylik, ekologik muammolar, xalqaro jinoyatchilik, kishilarning bir-
biridan begonalashuvi kabi global muammolarni yakka o‘zi hal qila olmaydi. 
“E.Giddensning fikricha, Xitoyda ta’lim darajasini zamon talablariga yetkazish uchun, ellik 
yil yalpi ishlab chiqarishning 2%ni sarflash lozim ekan, bu xisob yalpi ishlab 
chiqarishning o‘sishi har yil o‘rta xisobda 10% dan oshib borayotgan mamlakat haqida 
boryapti. Bu xisob esa bugungi rivojlangan mamlakatlar simsiz axborot tizimini o‘rnatish 
orqaligina jahon ta’lim tizimini rivojlantirish mumkinligini isbotlaydi.” 

Globallashuv tufayli insoniyat faoliyatida, uning turmush tarzida va avvallari turli –
tuman bo‘lgan uning madaniyatida yangi, jahon standartlari paydo bo‘ldi. “Zamonaviy 
insoniyat millatidan qat’iy nazar bolaligidan bir hil o‘quvchilar televezion dasturlarini, 
o‘smirlik va yoshlik davrida bir hil musiqiy kliplarni, o‘rta yoshda esa bir hil seriallarni 
tomosha qiladi. Odamlar bir hil yangiliklarni o‘xshash sharxlar bilan tinglaydilar, kiyim- 
kechakda bir hil urfga amal qilib kiyinadilar, bir hil fast-fudlar bilan ovqatlanadilar, bir hil 
tilda gapirishga xarakat qiladilar, bir hil jixozlangan ofislarda ishlaydilar. Buning 
oqibatida yangi turkum “global fuqaro” ya’ni qarashlari, qiziqishlari va maqsadlari bir hil 
odamlar paydo bo‘lishi mumkin. Ma’lumotlarga ko‘ra XXI asrga kelib 6 mingta til 
iste’moldan chiqib ketadi.” Insoniyat madaniyatining xilma-xilligi, uning milliy 
qadriyatlari, urf-odat va an’analari, milliy ahloqiy tamoyillari yo‘qolish arafasida turibdi. 

Jamiyatining bosh bo‘g‘ini bo‘lgan oilaning asosi, demakki jamiyatning asosi yuqoridagi 
qadriyatlarga tayanadi va shular tufayli yashaydi. Hozirda har birimiz bularning bir 
qismini yo‘qolganiga guvoh bo‘lib turibmiz. 

Iqtisodiy, texnologik va ilmiy taraqqiyot jamiyat ma’naviy taraqqiyotidan ko‘ra 
tezlashib ketdi. Internetdan foydalanayotgan “global fuqaro”ning yashashdan maqsadi, 
zamonaviy avtomobil, yaxshi uy-joy, qimmatbaxo jixozlar va dunyoni sayohat qilishdan 
iborat. Avvallari bolalikdan inson ongiga singdiriladigan mehr-oqibat, odob-ahloq, 
yaxshilik, go‘zallik, adabiyot, san’at, diniy ahloq bergan ma’naviy boyliklarni global 
madaniyat bera oladimi, zamonaviy odam jamiyatdagi ma’naviy talablarga javob bera 
oladimi? Bugungi oliy ta’lim ma’naviy boyliklarni saqlab qolish va targ‘ib qilishni jamiyat 
miqyosida ishlab chiqishga xarakat qilishi kerak. Mazkur muammo O‘zbekiston 
Respublikasi Birinchi Prezidenti tomonidan mustaqillikning dastlabki kunlaridayoq, 
mamlakatimiz hayoti uchun eng muhim masala sifatida kun tartibiga qo‘yildi. I. 
Karimovning deyarli barcha asarlarida ma’naviyatni saqlab qolish va rivojlantirish 
masalalariga to‘xtalib o‘tilgan. Mazkur sohadagi ishlarni boshqarish va amalga oshirish 
bo‘yicha bir qancha tashkilot va muassasalar tuzildi va ular faoliyat olib bormoqda. 
“Barchamizga ayon bo‘lishi kerakki, qayerdaki beparvolik va loqaydlik xukm sursa, eng 
dolzarb masalalar o‘zbo‘larchilikka tashlab qo‘yilsa, o‘sha yerda ma’naviyat eng ojiz va 
zaif nuqtaga aylanadi. Va aksincha – qayerda hushyorlik va jonkuyarlik, yuksak aql-idrok 
va tafakkur xukumron bo‘lsa, o‘sha yerda ma’naviyat qudratli kuchga aylanadi.” 

Bugungi ming yillik talablarining eng muhimlaridan biri, olimlarning fikriga ko‘ra, 
zamon talablari asosida jamiyatning ma’naviy qiyofasini belgilovchi inson hayotining 
maqsadi va mazmuni masalasini ishlab chiqish va yaratish lozim. Hozirgi tez 
o‘zgaruvchan hayotda bu muammoni yagona yechimi barcha xalqlarda mavjud bo‘lgan 
milliy an’analar va qadriyatlar asosida insonni tarbiyalashdir. Faqat shu orqaligina 
globallashuv davrida inson mavjudligini saqlab qolish mumkin. 

Ayni paytda, globallashuv davr, barcha fuqarolarida shakillantirish zarur bo‘lgan, 
umuminsoniy qadriyatlar ham mavjud bo‘lib bulardan birinchisi rostgo‘ylikdir, aynan 
rostgo‘ylik o‘zaro aloqaning asosini tashkil etishi lozim. Rostgo‘ylik jamiyatdagi barcha 
aloqalarni biriktiruvchi asos, poydevor bo‘lib xizmat qilishi zarur. 

Globallashuvning raqobat muhitida yashash uchun zarur bo‘lgan ma’naviy fazilat  
mehnatsevarlikdir. Hozirgi davr ishlab chiqarishidagi raqobatiga birdosh berish uchun 
murakkab vaziyatlarda, turli qarama-qarshiliklarni yengib o‘tish va o‘zining fikrlarini 
o‘tkazish uchun katta mashaqqatli mexnat talab qilinadi.  

Hoziri davrda biror bir korxonaning rivojlanishi, raqobatbardoshligi va umuman 
yutuqlariga sabab bo‘luvchi yana bir umuminsoniy fazilat u yerda faoliyat yuritayotgan 
xodimlarga, do‘stlarga va umuman insonlarga nisbatan adolatli bo‘lishdir. Bu fazilatlar 
maktabgacha va maktab yoshidagi ta’limdan shakillantirib borilishi shart. 

 Ko‘pincha, o‘quvchilar tarbiyasining eng faol davri bo‘lgan uch-to‘rt yoshligi ularga 
e’tiborsizlik bilan o‘tkazib yuboriladi, bunga ota-onalarning boalarni kichik yoshda 
qanday tarbiyalash zarurligini bilmasligi ham sabab bo‘ladi. “Ko‘p yillik ilmiy kuzatish va 
tadqiqotlar shuni ko‘rsatdik, inson o‘z umri davomida oladigan barcha informatsiyaning 
70 foizini 5 yoshgacha bo‘lgan davrda olar ekan. Bolaning ongi asosan 5-7 yoshda 
shakllanishini inobatga oladigan bo‘lsak, aynan shu davrda uning qalbida oiladagi muhit 
ta’sirida ma’naviyatning ilk kurtaklari namoyon bo‘la boshlaydi.”  

Hozirgi davrda avvalgiga nisbatan, bu yoshda o‘quvchilarning axborotni qabul 
qilish, o‘zlashtirish faoliyati tezlashgan bo‘lib asosiy amaliy fanlar to‘g‘risida tushunchalar 
berish mumkin. Maktabgacha ta’limning tayyorlov guruhlarida va kichik maktab 
yoshdagi o‘quvchilarni ko‘pincha o‘rgatilinayotgan narsaga qiziqmasligini guvohi 
bo‘lamiz. Bizning fikriizcha, bu yoshdagi o‘quvchilarga o‘qishni o‘rgatishdan ko‘ra,  
qanday qilib o‘qish yo‘llarni uqdirish lozim. O‘quvchilarda o‘qish qobiliyati va tafakkurini 
shakllantirish, ularga berilgan materialni eslab qolishdan ko‘ra ko‘proq samara beradi. 
Maktab va professional ta’lim muassasalaridagi tarbiyaning natijasida esa o‘quvchilar tez 
muloqotga kirisha oladigan, insonni ardoqlaydigan, ko‘p o‘qiydigan, bo‘layotgan voqea 
hodisalarni qiziqib kuzatib, ular haqida fikr bildiradigan, milliy qadriyatlarni xurmat 
qiladigan va eng muhimi o‘z mustaqil fikriga ega bo‘lib, boshqalarni gapini takrorlaydigan 
bo‘lmasdan tugatishi kerak.  

Umumiy ta’limda globallashuvning sivilizatsiyalar o‘rtasidagi munosabatlarni 
kuchayishini nazarda tutgan holda, tarix, geografiya va ijtimoiy fanlarni o‘qitishga 
e’tiborni kuchaytirish zarur. Bu mamlakatlar tarixi, iqtisodiy yo‘nalishlari, ijtimoiy hayoti 
haqida chuqurroq ma’lumotlar berish orqali o‘quvchilarni boshqa mamlakatlar 
munosabatini to‘g‘ri shakllantirish mumkin. 

Globallashuv davrida oliy ta’lim oldida quyidagi masalalarni hal qilish muammosi 
turibdi: 

1. Oliy ta’limni baynalminallashtirish, ya’ni talabalar va ilmiy xodimlar aloqalarini 
yanada rivojlantirib borish, birgalikda tadqiqot ishlari olib borish, simsiz axborot tizimini 
o‘rnatish, yetakchi universitetlarga tenglashib borish; 

2. Global muammolarni hal qilish bilan birgalikda o‘z milliy taraqqiyotiga oid 
muammolarni o‘z vaqtida hal qilib borish; 

3. Taraqqiy topgan va ilm fan sohasida global yutuqlarga ega davlatlar oliy o‘quv 
yurtlari bilan muntazam aloqada bo‘lish va bu aloqa natijalariga asoslangan yangiliklar 
yaratish; 

4. Yoshlarga ta’lim jarayonida global bozorning salbiy natijalari bo‘lgan global 
migratsiya, kriminal iqtisod, global jinoyatlar haqida tushunchalar berib borish, talabalar 
o‘rtasida bu haqida ilmiy-nazariy konferensiyalar tashkil etish; 

5. Hozirgi davrda xo‘jalik yuritish yoki fermer xo‘jaliklari faqat oziq-ovqat 
maxsulotlari yetishtirish maqsadida tabiiy o‘simliklar va mikroorganizmlarni yo‘q qilib 
yubormaslik va shu tariqa tabiatga xalaqit berishlarini oldini olish; 

6. Aholining tabiiy resurslar va ayniqsa qishloq xo‘jaligi bilan shug‘ullanuvchi 
fermerlarning ekologik bilimlarini oshirib boruvchi, ekotizm ya’ni tabiatni asrash orqali 
insonni asrab qolishga oid bilimlar turkumini ishlab chiqish; 

7. Ta’lim tizimiga ekologiya fanini kiritish, shuningdek, barcha ishlab chiqarish va 
sanoat korxonalarida, davlat muassasalarida ekologik ma’rifatni targ‘ib qiluvchi 
manbalar yaratish; 

Hozirgi kunda O‘zbekiston milliy ta’lim tizimida olib borilayotgan isloxatlar aynan 
global davri talablari asosida yaratilgan. Bizning fikrimizcha bu iloxotlarni amalga 
oshirishda barcha ta’lim tizimi xodimlari birdek qatnashganida yanada ko‘proq samaraga 
erishish mumkin. 

